
Pou Piblikasyon Imedya: 19/12/2022 GOUVENE KATHY HOCHUL

GOUVENE HOCHUL ANONSE 10 PWOJE TRANSFOMATE POU HAVERSTRAW
NAN KAD INISYATIV REVITALIZASYON ANBA LAVIL 10 MILYON DOLA A

Dis pwaoje revitalizasyon anba lavil la pral amelyore kapasite pou mache epi
koneksyon nan bo dlo ak espas piblik yo, ogmante ekipman atistik ak Kiltiréel epi
elaji opotinite biznis ak lojman yo

Reprezantasyon Grafik Pwojé yo Disponib Isit |a

Jodi a, Gouveneé Kathy Hochul te anonse 10 pwoje transfomaté nan Vilaj Haverstraw
nan kad prim Inisyativ Revitalizasyon Anba Lavil (Downtown Revitalization Initiative,
DRI) 10 milyon dola a. Pwojé yo pral amelyore richés istorik, kiltirél ak natirél
Haverstraw pandan y ap amelyore kapasite li pou moun mache. Reprezantasyon grafik
pwoje a yo disponib isit la.

"Atravé Inisyativ Revitalizasyon Anba Lavil la, n ap fé kominote yo atravé eta nou an
tounen kote ki pi aksesib ak dinamik pou viv ak vizite", Gouvéné Hochul te deklare.
"Finansman sa a pral sipote inisyativ lokal pou revigore anba lavil Haverstraw, amelyore
Iwazi, opotinite lojman ak biznis nan tout vilaj la pou ede kominote a fleri pou jenerasyon
k ap vini yo".

Vilaj Haverstraw ap chéche re-dinamize anba lavil li a nan entegre plis etnisite ak Kkilti,
devlope mendév ak lojman nan to mache a, pwovoke kwasans biznis ki deja egziste ak
nouvo, ki konekte anba lavil ak bo dlo a epi ankouraje efd kolaborasyon ant sekté prive
a, gouvénman ak dganizasyon lokal san bi likratif. Prim Inisyativ Revitalizasyon Anba
Lavil Haverstraw a pral pémeét vilaj la kontinye revitalize anba lavil li a nan yon fason
ekilibre ki sipote rezidan ki egziste deja yo, amelyore kalite lavi yo pandan y ap fé vilaj la
vin pi atiran pou vizité yo ak nouvo rezidan yo. Envestisman yo fé pati efd Gouvéné a k
ap kontinye pou revitalize ekonomi an epi kreye plis opotinite nan Rejyon Mid-Hudson.
Se Depatman Eta (Department of State, DOS) ki dirije Inisyativ Revitalizasyon Anba
Lavil ki bay asistans teknik pandan chak kominote k ap patisipe yo ap devlope yon Plan
Envestisman Estratejik ki idantifye pwojé espesifik ak yon vizyon inik pou revitalizasyon
zon anba lavil la.

Pwojé espesifik k ap finanse atravé Inisyativ Revitalizasyon Anba Lavil la sipote plizye
objektif ak estrateji ki genyen nan Plan Envestisman Estratejik kominote a, tankou

amelyorasyon nan kapasite pou mache ak koneksyon nan bo dlo ak espas piblik yo;
ogmante ekipman atistik ak Kiltirék yo; epi ogmante opotinite pou biznis ak lojman.
Envestisman 9.7 milyon dola Eta a nan pwojé sa yo atravé Inisyativ Revitalizasyon
Anba Lavil la pral ogmante envestisman adisyonél nan sekté piblik ak prive pandan
pwosesis revitalizasyon an ap kontinye epi pran anplé.

Pwoje presi yo ki pral finanse atrave DRI gen ladan:

Amelyore kapasite pou mache ak koneksyon nan espas bo dlo ak piblik yo

Elaji yon santye piblik ak estabilize litoral la pou sipote reyitilizasyon sit faktori
chéz la - Prim DRI: 4,000,000 dola

Konstwi yon pasrél 3,000 pye lineyé epi estabilize bo rivaj la avék woch ak plantasyon
endijen alantou ansyen sit faktori chéz la pou sipote devlopman alavni pou itilizasyon
miks ak revni melanje.

Amelyore koneksyon avéek konstriksyon yon estasyon transbodé ki gen plizyé
mwayen transpo - Prim DRI: 200,000 dola

Konstwi yon abri nan baz Waf Transbodé Vwa Navigab New York (NY Waterway Ferry
Dock) la avek opsyon pou plizyé mwayen transpo.

Konstwi zon lwazi anplenné vilaj la - Prim DRI: 400,000 dola
Konstwi de nouvo teren baskétbol piblik akote Haverstraw Center pou entegre pak ki
alantou a ak zon lwazi anplenne.

Ogmante ekipman atistik ak kiltirél

Restore ak elaji Haverstraw Brick Museum - DRI Award: 1,500,000 dola

Renove ak elaji Haverstraw Brick Museum, ki gen ladan restorasyon yon sousol ane
1880 yo, epi ajoute de nouvo etaj ki konsantre sou edikasyon, inovasyon ak rechech, ak
yon nouvo jaden sou twati a.

Kreye opotinite edikatif atrave enstalasyon estati Harrie Tubman - Prim Dri:
201,000 dola

Enstale yon estati pémanan Harriet Tubman, amelyore aksé ak amelyore peyizaj nan
Pak Memoryal Afwo-Ameriken Haverstraw.

Amelyore Main Street la atravé enstalasyon penti sou mi yo - Prim DRI: 180,000
dola

Kreye kat penti sou mi nan anba lavil Haverstraw nan 2, 21 ak 45 Main Street ak 10
Rockland Street.

Ogmante opotinite pou biznis ak lojman

Revitalize 49 West Broad Street avék nouvo devlopman ki gen itilizasyon miks -
Prim DRI: 1,677,000 dola



Reyamenajman sit ki delabre avék yon bilding 5 etaj pou itilizasyon miks ak apepré 55
inite rezidansyél, kafe, ak espas kominote.

Etabli yon brasri atizanal nan bilding istorik Stone lan - Prim DRI: 665,000 dola
Transfome premye etaj bilding Stone lan kdm yon brasri ak restoran pou Stoneyard
Brewing Company.

Etabli yon fon restorasyon pou fasad anba lavil la - Prim DRI 577,000 dola
Etabli yon fon pou restorasyon fasad anba lavil la pou prezéve ak restore bilding
komeésyal ak izaj melanje nan anba lavil la.

Etabli ak egzekite yon inisyativ mak, maketing ak oryantasyon - Prim DRI: 300,000
dola

Etabli ak egzekite yon inisyativ mak ak maketing avek oryantasyon pou ede sipote
biznis lokal yo, ranfose touris, amelyore kreyasyon espas, epi ankouraje akse pou
pyeton.

Sekreté Deta New York la, Robert J. Rodriguez, te deklare, "Vilaj Haverstraw sou
wout pou yon renesans, epi envestisman sible atrave Inisyativ Revitalizasyon Anba
Lavil la ap kontinye sipote revitalizasyon kominote istorik sa a. Soti nan transfomasyon
sit ki pa ase itilize ak delabre yo pou tounen nan bilding ki gen itilizasyon miks avék
espas rasanbleman kominote ki nesesé yo, rive nan amelyore kapasite pou mache ak
koneksyon ak anba lavil la avék konstriksyon yon abri nan baz Waf Transbodé Vwa
Navigab New York la ak yon nouvo pasaj ki pwolonje santye piblik ki egziste deja,
amelyorasyon sa yo pral amelyore anpil eksperyans anba lavil vilaj la pou rezidan ki
deja egziste yo, nouvo rezidan yo ak vizité yo tou. Felisitasyon pou tout kominote
Haverstraw la, epi mwen pa ka tann pou mwen we sikse pwojé sa a".

Prezidan, Direkté Egzekitif Jeneral ak Komisé Empire State Development lan,
Hope Knight, te deklare,"Vilaj Haverstraw chita nan yon bél lokal bo dlo ki ranpli ak
potansyel. Inisyativ Revitalizasyon Anba Lavil la se yon pwogram enpoétan ki pral ede
kominote sa a pwofite istwa rich li ak pozisyon prensipal li sou Rivyé Hudson pou
kontinye chemen li nan direksyon pou gen yon kote ki pi fasil pou mache, ki pi dinamik
nan domen Kkiltirel ak atiran pou viv, travay ak vizite".

Komisé Biwo Renouvélman Kay ak Kominote Eta New York la, RuthAnne
Visnauskas, te deklare "Atravé Inisyativ Revitalizasyon Anba Lavil la, New York ap
sipote kominote ki gwo ak piti avék envestisman ki pral gen yon enpak pozitif sou lavi
rezidan yo ak vizité yo. Yo te anonse dis prim jodi a pou Haverstraw ki pral amelyore
kapasite pou mache, amelyore of kiltirél vilaj la ak ekipman natirél yo, epi ede kreye 55
nouvo opotinite lojman nan kominote dinamik sa a k ap devlope byen vit".

Senaté Eta a, James Skoufis te deklare, "Mwen felisite Majistra Kohut ak Vilaj
Haverstraw pou prim transfomate sa a ki vize amelyore koneksyon ak komeés. Avek lyen
pwofon li yo avék fondasyon nasyon an ak premye endistri yo bo rivyé Hudson,
Haverstraw te sevi depi lontan kom yon potay nan rejyon nou an. Pandan tan m ap



reprezante Haverstraw rive nan fen - se te yon oné - mwen remeéesye Gouvené Hochul
paske li sipote seri pwojé eksepsyonel sa a ki pral re-dinamize vilaj ki rich sou plan
kiltirél ak ekonomi li k ap evolye".

Manm Asanble a Kenneth Zebrowski te deklare, "Gen anpil opdtinite ki disponib nan
Haverstraw, epi mwen kontan we yo rekonét sa avek finansman sa a pou
revitalizasyon. Inisyativ sa a pral pemét vilaj la kontinye travay di yo te fé pou amelyore
aksé nan zon bo dlo ak anba lavil la. Mwen remésye Gouvéné Hochul pou finansman
sa a epi pa ka tann pou m wé enpak prim sa a pral genyen sou kominote nou an".

Egzekitif Konte Rockland lan, Ed Day, te deklare, "Haverstraw se deja yon bél kote
istorik pou vizite, epi mwen kontan we lajan eta sa yo ogmante cham vilaj la nan pwoje
revitalizasyon sa a. Gwo renovasyon sa a pral mennen nan pi gwo bagay pou
Haverstraw ak tout Konte Rockland".

Majistra Haverstraw, Michael Kohut te deklare, "Vilaj la kontan anpil pou | aprann ki
pwojé yo te resevwa prim nan men Eta a nan kad sibvansyon DRI a. Se te yon
pwosesis long ak patisipatif, epi mwen kontan ke nou pral kbmanse byento pou
pwochen faz sa a, sa vle di egzekisyon li. Nou kwé pwojée sa yo ki te resevwa
finansman yo pral transfomaté pou vilaj la epi yo pral pwopilse nou nan gwoup vilaj bd
rivyé ki gen anpil siksé ki mete aksan sou rivaj Hudson Valley kounye a. Nan travay
ansanm ak Eta New York, pandan kek ane k ap vini yo, tout moun pral apresye sikse
renesans Haverstraw".

Ko-prezidan Konséy Devliopman Ekonomik Rejyonal Mid-Hudson lan, Doktée
Marsha Gordon ak Dokté Kristine Young, te deklare, "Kominote anba lavil New York
yo se kle pou siksé ekonomik nan rejyon nou an ak eta nou an, epi envestisman kle sa
yo nan Vilaj Haverstraw atrave Inisyativ Revitalizasyon Anba Lavil Eta a pral kontribiye
anpil pou transfdome anba lavil vilaj la pou tounen yon sant k ap pwospere nan aktivite
ak kwasans. Nou remésye Gouvené Hochul pou envestisman enpoétan sa a nan Vilaj
Haverstraw ak tout rejyon Mid-Hudson Valley a".

Inisyativ Revitalizasyon Anba Lauvil

Inisyativ Revitalizasyon Anba Lavil Eta New York la, yon poto mitan pwogram
devlopman ekonomik, transfome katye anba lavil yo pou tounen sant aktivite dinamik ki
ofri yon kalite lavi elve ak atire reyamenajman, biznis, kreyasyon travay ak divésite
ekonomik ak lojman. Inisyativ Revitalizasyon Anba Lavil la ke Depatman Eta a avék
asistans Empire State Development, Biwo Renouvelman Kay ak Kominote ak Otorite
Rechéch ak Devlopman Enéji Eta New York (New York State Energy Research and
Development Authority, NYSERDA) la dirije, reprezante yon estrateji san paréy ak
inovan "planifye-answit-aji" ki mete ansanm planifikasyon estratejik avék egzekisyon
imedyat ak mennen nan anba lavil konpak, ki adapte pou mache ki se engredyan kle
nan ede Eta New York rebati ekonomi li apre enpak pandemi COVID-19 la, epitou nan
reyalize objektif odasye Eta a nan zafé klima gras a pwomosyon itilizasyon transpo
piblik ak rediksyon depandans sou machin prive. Plis enfomasyon sou Inisyativ
Revitalizasyon Anba Lavil la disponib isit |a.

